Տեղեկանք
Ֆինանսական հաշվետվությունների միջազգային ստանդարտներում 2013-2018թթ. կատարված փոփոխությունների վերաբերյալ

Հայտնում ենք, որ ներկայումս ՀՀ-ում հրապարակված ֆինանսական հաշվետվու-թյունների միջազգային ստանդարտներում, ինչպես նաև նշված ստանդարտների մեկնաբանություններում տեղի են ունեցել մի շարք փոփոխություններ, որոնցով էլ պայմանավորված է ՀՀ կառավարության 2010 թվականի մարտի 11-ի N 235-Ն որոշման մեջ առաջարկվող փոփոխությունը: Հաշվի առնելով այն հանգամանքը, որ ավելացվել են նոր ստանդարտներ, ինչպես նաև ստանդարտներում տեղի են ունեցել մի շարք էական փոփոխություններ (ավելացել կամ հանվել են պարագրաֆներ և, հետևաբար, փոփոխվել է պարագրաֆների համարակալումը), գրեթե բոլոր ստանդարտներում անհրաժեշտություն է առաջացել կատարել համապատասխան փոփոխություններ: Ըստ էության փոփոխու-թյունները կարելի է խմբավորել 3 տեսակի՝ 
1. Բովանդակային փոփոխություններ.
2. Ամբողջությամբ նոր և ուժը կորցրած ստանդարտներ.
3. Տեխնիկական կամ խմբագրական փոփոխություններ:
[bookmark: _GoBack]Նշված փոփոխությունների մանրամասները ներկայացնող խտացված ֆայլը կցված է վերը նշված կառավարության որոշման նախագծի փաթեթին:
Ստորև ամփոփ ներկայացված են վերը նշված բովանդակային բնույթի փոփոխությունների մի մասը, որոնք էական նշանակություն ունեն.

ՀՀՄՍ 1 «Ֆինանսական հաշվետվությունների ներկայացում»
· 7-րդ պարագրաֆում ավելացվել են այլ համապարփակ ֆինանսական արդյունքի բաղադրիչներ։ Մասնավորապես, պայմանավորված «Ֆինանսական գործիքներ» ՖՀՄՍ 9-ում տեղի ունեցած փոփոխություններով ավելացվել են ֆինանսական ակտիվների գծով օգուտներ և վնասներ, որոնք չափվում են այլ համապարփակ ֆինանսական արդյունքով։ Ավելացվել են նաև բաղադրիչներ կապված ապահովագրության և վերաապահովագրության հետ, մասնավորապես ՖՀՄՍ 17-ի գործողության ոլորտի շրջանակներում թողարկված պայմանագրերից առաջացող ապահովագրության գծով ֆինանսական եկամուտները և ծախսերը, որոնք բացառվել են շահույթից կամ վնասից և վերապահովագրության գծով պահվող պայմանագրերից ստացվող ֆինանսական եկամուտները և ծախսերը, որոնք բացառվել են շահույթից կամ վնասից.
· 10-րդ պարագրաֆում ավելացվել է նոր, համաձայն որի ֆինանսական հաշվետվությունների ամբողջական փաթեթում ներառվում է նախորդ ժամանակաշրջանի վերաբերյալ համադրելի տեղեկատվություն.
· «Ֆինանսական հաշվետվություններ» բաժնի «էականություն և միավորում» մասում ավելացվել է 30Ա պարագրաֆ, որով սահմանվում է թե ինչպես միավորել ֆինանսական հաշվետվություններում ներկայացվող տեղեկատվությունը, որը ներառում է նաև ծանոթագրությունները.
· «Ֆինանսական հաշվետվություններ» բաժնի «էականություն և միավորում» մասում խմբագրվել է պարագրաֆ 31-ը, որով սահմանվում է, որ անհրաժեշտություն չկա, որ կազմակերպությունը տրամադրի որևէ ՖՀՄՍ–ով պահանջվող կոնկրետ բացահայտում, եթե այդ բացահայտումից ստացվող տեղեկատվությունն էական չէ.
· Պայմանավորված նոր «Հասույթ գնորդների հետ պայմանագրերից» ՖՀՄՍ 15-ով` փոփոխվել է «Ֆինանսական հաշվետվություններ» բաժնի «հաշվանցում» մասի պարագրաֆ 34-ը. մասնավորապես կազմակերպությունից պահանջում է չափել գնորդների հետ պայմանագրերից ստացվող հասույթը հատուցման այն գումարով, որը կազմակերպությունն ակնկալում է ստանալ խոստացված ապրանքների կամ ծառայությունների փոխանցման դիմաց.
· «Համադրելի տեղեկատվություն» բաժնում ավելացվել են 38Ա, 38Գ, 38Դ պարագրաֆներ որոնք կապված են համադրելի տեղեկատվության ներկայացման կարգի հետ.
· «Համադրելի տեղեկատվություն» բաժնում ավելացվել է «Փոփոխություն հաշվապահական հաշվառման քաղաքականությունում, հետընթաց վերաներկայացում կամ վերադասակարգում» մաս, որով սահմանված է հաշվապահական հաշվառման քաղաքկանությունում հետընթաց կիրառելու դեպքում լրացուցիչ ֆինանսական վիճակի մասին հաշվետվության ներկայացման դեպքերը և ամսաթվերը.
· «Ֆինանսական վիճակի մասին հաշվետվություն» բաժնի 54-րդ պարագրաֆում ավելացել են դա) և ժդ) կետեր, որոնք վերաբերում են ՖՀՄՍ 17-ի գործողության ոլորտում գտնվող պայմանագրերի խմբերին.
· Պարագրաֆ 82-ում տեղի են ունեցել մի շարք ավելացումներ կապված շահույթի կամ վնասի մասին հաշվետվությունում ներկայացման ենթակա տեղեկատվության հետ։ Մասնավորապես ավելացումները հիմնականում պայմանավորված են ՖՀՄՍ 9-ի և ՖՀՄՍ 17-ի պահանջներով։

ՀՀՄՍ 2 «Պաշարներ»
· «Սահմանումներ» բաժնի պարագրաֆ 8-ում կատարվել է փոփոխություն, համաձայն որի գնորդի հետ պայմանագրի իրականացումից առաջացող ծախսումները, որոնք չեն առաջացնում պաշարներ (կամ ակտիվներ մեկ այլ ստանդարտի համաձայն)` հաշվառվում են «Հասույթ գնորդների հետ պայմանագրերից» ՖՀՄՍ 15-ի համաձայն:

ՀՀՄՍ 7 «Դրամական հոսքերի մասին հաշվետվություն»
· Ավելացվել է «Փոփոխություններ ֆինանսավորման գործունեությունից առաջացող պարտավորություններում» բաժին, որով սահմանվում է կազմակերպության կողմից բացահայտման ենթակա այն դեպքերը որոնք հնարավորության կտան գնահատել ֆինանսավորման գործունեությունից առաջացող պարտավորությունների փոփոխությունները:

ՀՀՄՍ 12 «Շահութահարկեր»
· Նվազեցվող ժամանակավոր տարբերությունների հետ կապված ավելացվել է պարագրաֆ 27Ա-ն, որով սահմանվում են մոտեցումներ այն դեպքերի հետ կապված, երբ կազմակերպությունը գնահատում է, որ առկա է հարկվող շահույթ, որի նկատմամբ կարելի է օգտագործել նվազեցվող ժամանակավոր տարբերություն.
· «Ընթացիկ և հետաձգված հարկերի ճանաչումը» բաժնում ավելացվել է պարագրաֆ 57Ա-ն, որով սահմանվել են շահաբաժինների նկատմամբ շահութահարկային հետևանքները շահաբաժինները վճարելու պարտավորությունները ճանաչելու պահին, ինչպես նաև շահութահարկի այդ հետևանքների ճանաչման կարգը։

ՀՀՄՍ 19 «Աշխատակիցների հատուցումներ»
· Պարագրաֆ 93-ում ավելացվել են կետեր, որոնցով սահմանվում են ծառայությունները հետ կապված աշխատակիցների կամ երրորդ կողմի մասհանումների հաշվին ծառայության արժեքի նվազեցման մեթոդները:

ՀՀՄՍ 24 «Կապակցված կողմերի բացահայտումներ»
· «Բացահայտումը» բաժնի «բոլոր կազմակերպությունները» մասում ավելացվել են 17Ա և 17Բ պարագրաֆները, որոնցով սահմանված են մոտեցումներ որոնք վերաբերում կազմակերպությանն առանցքային կառավարչական ծառայություններ մատուցող կազմակերպության առնչվող բացահայտումներին:

ՀՀՄՍ  27 «Առանձին ֆինանսական հաշվետվություններ»
· «Առանձին ֆինանսական հաշվետվությունների պատրաստում» բաժնում ավելացվել են 11Ա և 11Բ պարագրաֆներ, որոնք սահմանում են մայր կազմակերպության առանձին ֆինանսական հաշվետվություններում դուստր կազմակերպություններում կատարված ներդրման հաշվառման մոտեցումները.
· «Բացահայտում» բաժնում ավելացվել է 16Ա պարագրաֆ, որը նկարագրում է դեպքեչը, երբ մայր կազմակերպություն հանդասացող ներդրումային կազմակերպությունը պետք է բացահայտի այն փաստը, որ պատրաստում է առանձին ֆինանսական հաշվետվություններ՝ որպես իր միակ ֆինանսական հաշվետվություններ:

ՀՀՄՍ 28 «Ներդրումներ ասոցիացված կազմակերպություններում և համատեղ ձեռնարկումներում»
· Ավելացել է 14Ա պարագրաֆը, որը ներկայացնում է ասոցիացված կազմակերպությունում կամ համատեղ ձեռնարկումում ֆինանսական գործիքների համար ՖՀՄՍ 9-ի կիրառության դեպքերը.
· Ավելացել են 31Ա և 31Բ պարագրաֆները, որոնք ներկայացնում են կազմակերպության և իր ասոցիացված կազմակերպության կամ համատեղ ձեռնարկման միջև ակտիվներ պարունակող «վայրընթաց» գործարքից առաջացող օգուտի կամ կորուստի ճանաչման կարգը և երկու կամ ավելի համաձայնագրերով վաճառված կամ ներդրված ակտիվների ձեռնարկատիրական գործունեություն կազմելու հետ կապված հարցի որոշման կարգը.
· Ավելացել է 36Ա պարագրաֆը, որը համաձայն` կազմակերպությունը, որը ինքնին ներդրումային կազմակերպություն չէ, բայց բաժնեմաս ունի ասոցիացված կազմակերպությունում կամ համատեղ ձեռնարկումում, որը հանդիսանում է ներդրումային կազմակերպություն, կարող է բաժնեմասնակցության մեթոդը կիրառելիս որոշել այդ ներդրումային կազմակերպություն հանդիսացող ասոցիացված կազմակերպության կամ համատեղ ձեռնարկման կողմից կիրառված իրական արժեքի չափումը պահպանել դուստր կազմակերպություններում ներդրումային կազմակերպություն հանդիսացող ասոցիացված կազմակերպության կամ համատեղ ձեռնարկման բաժնեմասերի նկատմամբ.
· Ավելացել են 41Ա, 41Բ և 41Գ նոր պարագրաֆները, որոնք ներկայացնում են ասոցիացված կազմակերպությունում կամ համատեղ ձեռնարկումում կազմակերպության զուտ ներդրումների արժեզրկման վկայությունները:

ՀՀՄՍ  32 «Ֆինանսական գործիքներ, ներկայացում»
· «Հետգնված բաժնետոմսեր» մասում ավելացել է 33Ա պարագրաֆ, որը ներկայացնում է կազմակերպության կողմից հետ գնված բաժնետոմսերի հաշվառման մոտեցումները.
· Ավելացել է պարագրաֆ 35Ա, որը սահմանում է բաժնային գործիքի տիրապետողներին կատարվող բաշխումներին և սեփական կապիտալի գործարքների հետ կապված գործարքի գծով ծախսումներին վերաբերող շահութահարկի հաշվարկման մոտեցումները:

ՀՀՄՍ  34 «Միջանկյալ ֆինանսական հաշվետվություններ»
· «Միջանկյալ ֆինանսական հաշվետվության բովանդակությունը» բաժնի 5-րդ պարագրաֆում ավելացել է նոր կետ, որի համաձայն` միջանկյալ ֆինանսական հաշվետվությունների ամբողջական փաթեթը պետք է ներառի նաև համամատական տեղեկատվություն նախորդ ժամանակաշրջանի վերաբերյալ:


ՀՀՄՍ  36 «Ակտիվների արժեզրկում»
· Խմբագրվել է «Գործողության ոլորտը» բաժնի պարագրաֆ 2-ի բ) կետը, որի համաձայն տվյալ ստանդարտը չի տարածվում ՖՀՄՍ 15-ով կարգավորվող պայմանագրի գծով ակտիվների և պայմանագրի կնքման կամ պայմանագրի կատարման հետ կապված ծախսումների գծով ակտիվների վրա:

ՀՀՄՍ  38 «Ոչ նյութական ակտիվներ»
· «Վերագնահատման մոտեցումը» մասում փոփոխովել է պարագրաֆ 80-ը, որով սահմանվել են վերագնահատված ոչ նյութական ակտիվի հաշվառման մոտեցումները.
· 116-րդ պարագրաֆով սահմանվել է, որ ոչ նյութական ակտիվի փոխհատուցման գումարը, որը ներառվում է ապաճանաչումից առաջացած օգուտում կամ կորստում որոշվում է ՖՀՄՍ-15- համաձայն:

ՀՀՄՍ  40 «Ներդրումային գույք»
· Ավելացվել է պարագրաֆ 40Ա, որով սահմանվել է որպես օգտագործման իրավունքի ձևով ակտիվ պահվող ներդրումային գույքի չափման մեթոդը, երբ վարձակալը օգտագործում է իրական արժեքի մոդելը:

ՀՀՄՍ  41 «Գյուղատնտեսություն»
· Պարագրաֆ 5Ա-ի ա), բ), գ) կետերով ներկայացվել են բույսերի տեսակներ որոնք ստանդարտի իմաստով չեն հանդիսանում բերքատու բույսեր.
· Պարգրաֆ 5Բ-ով սահմանվել են մոտեցումներ` արտադրանք տալու նպատակով այլևս չօգտագործվող բերքատու բույսերի հետ կապված հետագա օգտագործման վերաբերյալ.
· Պարագրավ 5Գ-ով սահմանվել է, որ բերքատու բույսերի վրա աճող բերքը հանդիսանում է կենսաբանական ակտիվ




ՖՀՄՍ 1 «Ֆինանսական հաշվետվությունների միջազգային ստանդարտների առաջին անգամ որդեգրում»
· Ավելացել են 4Ա, 4Բ, 23Ա և 23Բ պարագրաֆները, որոնք ներկայացնում են ՖՀՄՍ-ները կիրառելու վերաբերյալ մոտեցումները և այդ նպատակով ֆինանսական հաշվետվություններում կատարվող բացահայտումները.
· Ավելացել են Բ8Ա-Բ8Է պարագրաֆները, որոնք անդրադառնում են ֆինանսական գործիքների դասակարգմանը, չափմանը և արժեզրկմանը: Մասնավորապես, սահմանվել է, որ կազմակերպությունը պետք է գնահատի, թե արդյոք ֆինանսական ակտիվը բավարարում է ամորտիզացված կամ իրական արժեքով չափվելու համար ՖՀՄՍ 9-ով սահմանված համար պայմանները` հիմնվելով ՖՀՄՍ-ներին անցնելու ամսաթվի դրությամբ առկա փաստերի և հանգամանքների վրա, իսկ ՖՀՄՍ 9-ով սահմանված արժեզրկման պահանջները կազմակերպությունը պետք է կիրառի հետընթաց.
· Ավելացել են Բ10-Բ12 պարագրաֆները, որոնք ներկայացնում են ՖՀՄՍ-ները առաջին անգամ որդեգրող կազմակերպության կողմից ստացված բոլոր պետական փոխառությունների դասակարգման կարգը.
· Հանվել է Դ9Ա պարագրաֆը, որի փոխարեն ավելացել են Դ9Բ-Դ9Ե պարագրաֆները, որոնք ներկայացնում են վարձակալ հանդիսացող կազմակերպության կողմից ՖՀՄՍ-ները առաջին անգամ որդեգրելիս վարձակալության պարտավորությունների և օգտագործման իրավունքի ձևով ակտիվների ճանաչման և չափման համար կիրառելի մոտեցումը.
· Ավելացել է Դ33 պարագրաֆը, որը ներկայացնում է ՖՀՄՍ-ներին անցնելու ամսաթվի դրությամբ ոչ ֆինանսական հոդվածի գնման կամ վաճառքի պայմանագրերը նախորոշելու կարգը.
· Ավելացել են Դ34 և Դ35 պարագրաֆները, որոնք թույլատրում են ՖՀՄՍ-ները առաջին անգամ որդեգրողին վերաներկայացնել պայմանագրեր, որոնք ավարտվել են նախքան ներկայացված ամենավաղ ժամանակաշրջանը:
 
ՖՀՄՍ 2 «Բաժնետոմսերի վրա հիմնված վճարում»
· Ավելացել է «Իրավունքի առաջացման և իրավունքի չառաջացման պայմանների մոտեցում» մաս, որով սահմանվում են դրամական միջոցներով մարվող բաժնետոմսերի վրա հիմնված վճարման գործարք իրականացման պայմանները, իրավունքի առաջացման ժամանակաշրջանի ընթացքում ստացված ապրանքների կամ ծառայությունների գումարի ճանաչման սկզբունքները:

ՖՀՄՍ 3 «Բիզնեսի միավորումներ»
· Ավելացել է «Վարձակալություններ, որտեղ ձեռքբերվողը վարձակալն է» բաժին, որով կարգավորվում են ձեռքբերման ժամանակ վարձակալի մոտ առկա վարձակալված ակտիվների հետ կապված առանձնահատկությունները և ճանաչման չափանիշները.
· Պարագրաֆ 28Բ-ով սահմանվել են վարձակալության գծով պարտավորությունների, օգտագործման իրավունքի ձևով ակտիվի չափման սկզբունքները, որոնց համաձայն` ձեռք բերողը պետք է չափի վարձակալության գծով պարտավորությունը մնացած վարձավճարների ներկա արժեքով, միաժամանակ օգտագործման իրավունքի ձևով ակտիվը ևս պետք է չափվի նրա գծով վարձակալության պարտավորության արժեքի չափով:

ՖՀՄՍ 5 «Վաճառքի համար պահվող ոչ ընթացիկ ակտիվներ և ընդհատված գործառնություններ»
· «Փոփոխություններ վաճառքի պլանում կամ սեփականատերերին բաշխելու պլանում» մասում ավելացել է պարագրաֆ 26Ա, որտեղ սահմանվում են վաճառքի համար պահվող ակտիվի` որպես սեփականատերերին բաշխելու համար պահվող վերադասակարգելու հետ կապված հարաբերությունները.
· Պարագրաֆ 27-ով սահմանվել են այլևս որպես վաճառքի համար չպահվող կամ որպես սեփականատերերին բաշխելու համար չպահվող ոչ նյութական ակտիվի չափման եղանակները:

ՖՀՄՍ 10 «Համախմբված ֆինանսական հաշվետվություններ»
· Ավելացել է «Որոշումը, թե արդյոք կազմակերպությունը համարվում է ներդրումային կազմակերպություն» մաս, որի համաձայն` ներդրումային կազմակերպությունը և մայր կազմակերպությունը պետք է որոշեն, թե արդյոք տվյալ կազմակերպությունը հանդիսանում է ներդրումային կազմակերպություն` օգտվելով նշված ստանդարտի պարագրաֆ 27-ի դրույթներից.
· Պարագրաֆ 28-ով սահմանվել են ներդրումային կազմակերպությանը բնորոշ հատկանիշները:

ՖՀՄՍ 12 «Այլ կազմակերպություններում մասնակցության բացահայտում»
· 6-րդ պարագրաֆում կատարվել է լրացում, որը սահմանում է լրացուցիչ բացահայտումներ կատարելու պահանջ այն ներդրումային կազմակերպությունների համար, որոնք պատրաստում են ֆինանսական հաշվետվություններ և որոնցում իր բոլոր դուստր կազմակերպությունները չափվում են իրական արժեքով՝ շահույթի կամ վնասի միջոցով.
· Ավելացել են 9Ա և 9Բ պարագրաֆներ, որոնք ներկայացնում են կազմակերպության՝ ներդրումային կազմակերպություն համարվելու կամ չհամարվելու հետ կապված բացահայտումներ կատարելու պահանջները.
· Ավելացել են 19Ա-19Է պարագրաֆներ, որոնք ներկայացնում են ներդրումային կազմակերպությունների` չհամախմբված դուստր կազմակերպություններում մասնակցության հաշվառման և տեղեկատվության բացահայտման հետ կապված պահանջներ.
· Ավելացել է 25Ա պարագրաֆ, որը ներդրումային կազմակերպություններին թույլ է տալիս չտրամադրել այլ բացահայտումները այն չհամախմբված կառուցավորված կազմակերպության համար, որի նկատմամբ ունի հսկողություն և որի համար ներկայացնում է պարագրաֆներ 19Ա-19Է-ով պահանջվող բացահայտումները:
Կառավարության որոշման նախագծով շրջանառությունից հանվում են ՀՀՄՍԽ կողմից ուժը կորցրած ճանաչված մի շարք ստանդարտներ, միաժամանակ ավելացվում են նոր հրապարակված ստանդարտները:
Ուժը կորցրած ստանդարտները՝
· ՀՀՄՍ 11 «Կառուցման պայմանագրեր».
· ՀՀՄՍ 17 «Վարձակալություն».
· ՀՀՄՍ 18 «Հասույթ».
· ՖՀՄՍ 4 «Ապահովագրության պայմանագրեր».
· ՖՀՄՍՄԿ Մեկնաբանություն 4 «Համաձայնություններում վարձակալության առկա-յության որոշում».
· ՖՀՄՍՄԿ Մեկնաբանություն 13 «Հաճախորդի հավատարմության ծրագրեր».
· ՖՀՄՍՄԿ Մեկնաբանություն 15 «Անշարժ գույքի կառուցման պայմանագրեր».
· ՖՀՄՍՄԿ Մեկնաբանություն 18 «Ակտիվների փոխանցում հաճախորդների կողմից».
· ՄՄԿ Մեկնաբանություն 15 «Գործառնական վարձակալություն. խրախուսող պայմաններ».
· ՄՄԿ Մեկնաբանություն 27 «Վարձակալության իրավական ձև ներառող գործարքների բովանդակության գնահատումը».
· ՄՄԿ Մեկնաբանություն 31 «Հասույթ. բարտերային գործարքներ, որոնք ներառում են գովազդային ծառայություններ»:
Նոր ստանդարտներ՝
· ՖՀՄՍ 9 «Ֆինանսական գործիքներ».
· ՖՀՄՍ 14 «Կարգավորվող հետաձգված հաշիվներ».
· ՖՀՄՍ 15 «Հասույթ գնորդների հետ պայմանագրերից».
· ՖՀՄՍ 16 «Վարձակալություններ».
· ՖՀՄՍ 17 «Ապահովագրության պայմանագրեր».
· ՖՀՄՍՄԿ 21 «Պարտադիր վճարներ».
· ՖՀՄՍՄԿ 22 «Արտարժույթով գործառնություններ և կանխա-վճարներ».
· ՖՀՄՍՄԿ 23 «Շահութահարկի հաշվառման մոտեցման անորո-շություն»:
